
“EKONOMIA E TREGUT ME KONKURRENCË TË LIRË ËSHTË 
BAZË E RREGULLIMIT EKONOMIK TË REPUBLIKËS SË 

KOSOVËS” 

(NENI 10 I KUSHTETUTËS SË REPUBLIKËS SË KOSOVËS).

PANORAMA E EKONOMISË SË KOSOVËS

 • Popullsia e Kosovës në vitin 2014 ishte 1.804.844 banorë.

• BPV-ja e Kosovës në vitin 2014 ishte 5.5 miliard euro, ose me rritje prej 3% 
krahasuar me vitin 2013, dhe 24.6% me vitin 2010. 

• BPV-ja për frymë në vitin 2014 ishte 3039 euro.

• Deficiti tregtar i Kosovës në vitin 2014 ishte 2.2 miliardë euro, teksa importet 
kapin 2.5 miliard euro kurse eksportet vetëm 319 milion euro, që do të thotë 
se Kosova është ekonomi importi në masën 87%.

•Remitancat nga diaspora e Kosovës mbeten të qëndrueshme, duke arritur 
në rreth 693 milionë euro në vit nëpërmjet kanaleve bankare.

Në shumicën e treguesve të Indeksit të Bërjes së Biznesit të Bankës Botërore, 
Kosova renditet më lart se të gjitha vendet e tjera në rajonin e Ballkanit 
Perëndimor.

Krahasimi rajonal

Bërja e biznesit

Marrja e kredisë

Zbatimi i kontratave

Indeksi i të Bërit Biznes i Bankës Botërore 
Renditja

Kosova

86

28

138

Serbia

93

42

116

Shqipëria

90

13

124

B&H

131

73

115

ARSYET PËR TË INVESTUAR

• Krijimi i korporatës në 3 ditë

• 10% tatim mbi të ardhurat e korporatave

• taksë dividendi 0%

• Qasje e lirë në 520 milionë konsumatorë të Bashkimit Evropian

• Terren i ulët dhe i sheshtë në Kosovën qendrore, i rrethuar me male në veri, 
perëndim dhe jug.

• 61% e popullsisë së Kosovës jeton në zonat rurale

• Sa i përket sipërfaqes, 53% e Kosovës (580.000 ha) është tokë e punueshme 
me cilësi të mirë

• Vendi i pestë reformator në renditjen e përgjithshme dhe i pari në mesin 
e vendeve të EJL-së në Raportin e të Bërit Biznes të vitit 2014 të Bankës 
Botërore

• Marrëveshje të tregtisë së lirë, traktatet e tatimit të dyfishtë dhe traktateve 
dypalëshe të investimeve

NË KRYE TË REFORMAVE  

Falë përpjekjeve për të përmirësuar mjedisin e të bërit biznes në vend, Kosova 
renditet e 86-ta  Raportin e të Bërit Biznes të vitit 2014 të Bankës Botërore. 
Ky është një rezultat i ndërmarrjes të reformave madhore në lehtësimin e 
hapjes së një biznesi në Kosovë. 

MJEDISI LIGJOR
LIGJE MODERNE

Ligji për Shoqëritë Tregtare me plotësim ndryshime, ofron procedura 
të shpejta dhe të thjeshtuara për regjistrimin e bizneseve, përfshirë 
edhe dispozitat ligjore për themelimin, funksionimin dhe shpërbërjen 
përfundimtare të kompanive në Kosovë.  Ligji lejon themelimin e formave të 
mëposhtme të bizneseve:

Ligji për Investimet e Huaja mbron, promovon dhe inkurajon investimet e 
huaja në Republikën e Kosovës, si dhe u ofron investitorëve të huaj të drejtat 
dhe garancitë themelore që japin siguri për investimet dhe trajtimin e tyre të 
drejtë. Ligji gjithashtu përcakton parimet e mosdiskriminimit, pajtueshmërisë 
me rregulloret ndërkombëtare, si dhe të procedurave të likuidimit të 
investimeve dhe zgjidhjes së mosmarrëveshjeve të investimeve përmes 
procedurave ndërkombëtare të arbitrazhit.

Ligji për Zonat Ekonomike përcakton themelimin e zonave ekonomike, 
zonave të lira ekonomike, krijimin e bazës për hartimin e planit kombëtar për 
zonat ekonomike, lokacionet e zonave ekonomike, mënyrën e përdorimit 
të zonave ekonomike, promovimin e zonave ekonomike, hartimin e e planit 
kombëtar për zonat ekonomike dhe krijimin e këshillit kombëtar për zonat 
ekonomike. Ligji gjithashtu përcakton të drejtat dhe detyrimet e zhvilluesve, 
përdoruesve/operatorëve dhe subjekteve të tjera që ushtrojnë aktivitete 
të lidhura me zonat ekonomike, llojet e aktiviteteve të kryera në zonat 
ekonomike, si dhe mënyrat e lëvizjes së mallrave përmes tyre, si dhe lehtësirat 
fiskale që lindin si rezultat i kësaj. 

• Biznes individual, i njohur edhe si pronar i vetëm, ku pronari ka përgjegjësi të 
pakufizuar për të gjitha borxhet e shoqërisë. Kjo formë mund të themelohet 
brenda 1 ditë pune.

• Ortakëri e përgjithshme që përfshijnë të paktën dy partnerë me përgjegjësi 
të pakufizuar ose me përgjegjësi të përbashkët për borxhet e organizatës. 
Organizata kolektive ka një emër, i cili mund të përfshijë emrin e një prej 
partnerëve, me shkurtesën “O.P.” menjëherë pas tij.

• Shoqëri komandite, të cilat përfshijnë të paktën dy partnerë, njëri prej 
të cilave duhet të jetë partner i kufizuar, ndërsa tjetri është partner i 
përgjithshëm.

• Shoqëri me përgjegjësi të kufizuar, apo korporatë e themeluar nga një ose 
më shumë themelues, me përgjegjësi të kufizuar dhe qeverisje korporative. 
Themelimi i SHPK-së është i mundur edhe me kapital zero. SHPK-ja mund të 
themelohet brenda 3 dite pune.

• Shoqëritë aksionare janë korporata, kapitali i të cilave ndahet në aksione 
dhe ku aksionarët kanë përgjegjësi të kufizuar në drejtimin e korporatës. 
SHA-të në Kosovë mund të themelohen me një ose më shumë aksionarë me 
një kapital minimal themeltar prej 10.000 euro. SHA-ja mund të themelohet 
brenda 3 dite pune.

• Dega e shoqërisë së huaj nuk ka identitet të veçantë ligjor, por gëzon të 
gjitha të drejtat dhe detyrimet pas themelimit, në bazë të ligjit në fuqi.

• Kooperativat bujqësore janë organizata biznesi të krijuara nga persona 
fizikë ose juridikë, të cilat duhet të jenë bujq që kontribuojnë në kapitalin e 
përbashkët me pronën e tyre private. Kooperativa bujqësore themelohet 
nga së paku pesë (5) fermerë që nënshkruajnë detyrimet. Kooperativa nuk 
themelohet pa kapital dhe nuk ekziston pa kapital. Kapitali ndahet në aksione 
me vlerë të barabartë minimale prej 10 euro. Drejtori nuk mund të jetë anëtar 
i kooperativës.

REGJIMI TATIMOR

Republika e Kosovës nuk ka kod të integruar fiskal që rregullon të gjitha 
aspektet e taksave, por janë nxjerrë ligje që mbulojnë taksat kryesore të 
aplikueshme në Kosovë. Që nga viti 2015, norma e TVSH-së është mes 8% 
dhe 18%, dhe tatimi në të ardhurat e korporatave është 10%. Këto norma 
zbatohen prej vitit 2015 dhe tatimet mblidhen nga shërbimi kombëtar 
tatimor, Administrata Tatimore e Kosovës (ATK). Taksat më të rëndësishme të 
zbatueshme ndaj korporatave në Kosovë janë:  

1.Tatimi mbi të ardhurat e korporatave;

2.Tatimi mbi të ardhurat personale; 

3.Tatimi mbi vlerën e shtuar; 

4.Tatimi i pagës në burim;

5.Tatimi i qirasë; 

6.Detyrimet doganore; 

7.Akciza; dhe

8.Tatimi komunale (tatimi në pronë të paluajtshme dhe tarifa e licencës së 
biznesit, kjo e fundit e zbatueshme vetëm në disa komuna).

Sistemi tatimor në Kosovë është i bazuar mbi parimet e deklarimit vullnetar 
dhe përputhshmërisë. Për më tepër, sistemi i pagesave është kryesisht 
elektronik, duke lehtësuar punën e bizneseve dhe duke bërë të mundur që 
Kosova të renditet e 43-ta për lehtësinë e pagimit të taksave, me 33 pagesa në 
vit, që marrin gjithsej 162 orë. Për shkak të sistemit elektronik të pagesave të 
taksave dhe numrit të vogël të pagesave, Raporti i Bankës Botërore i të Bërit 
Biznes e rendit Kosovën në vend të 43-të në lehtësinë e pagimit të taksave.

TATIMI MBI TË ARDHURAT E KORPORATAVE

Kuvendi i Kosovës e ka miratuar Ligjin për Tatimin në të Ardhurat e 
Korporatave, në fuqi që nga janari i vitit 2010, dhe më vonë e ka plotësuar e 
ndryshuar. Sipas këtij ligji, subjektet e mëposhtme janë subjekt i tatimit mbi 
të ardhurat e korporatave:  

1.Korporata apo organizata të tjera të biznesit me statusin e personit juridik 
sipas ligjeve të aplikueshme në Kosovë; 

2.Kompanitë që punojnë me fonde publike apo shoqërore; 

3.Organizatat e regjistruara si organizata joqeveritare. Organizatat 
joqeveritare që kanë çertifikatën e statusit të përfitimit publik janë të liruara 
nga tatimi mbi të ardhurat e korporatave; dhe 

4.Ndërmarrjet e përhershme në Kosovë të personave jo-rezidentë. Këto 
ndërmarrje të përhershme përfshijnë, por nuk janë të kufizuara në: uzina, 
degë, zyra përfaqësimi, fabrika dhe vende ndërtimi.

TATIMI MBI VLERËN E SHTUAR

Ligji i TVSH-së në Kosovë është i bazuar në Direktivën e BE-së 2006/112/EC mbi 
TVSH-në. Ajo nuk përfshin taksë mbi eksportin e mallrave dhe shërbimeve dhe 
e vetmja TVSH që paguhet në kufi është në lidhje me importet. TVSH-ja është 
e ngarkueshme në vlerat e tatueshme të importeve dhe furnizimeve vendore 
të mallrave dhe shërbimeve. Norma e TVSH-së është midis 8% dhe 18%. 
Gjithashtu, ligji përcakton çfarë konsiderohet si furnizim i mallrave kundrejt 
furnizimit të shërbimeve. Vlera e tatueshme e furnizimit të tatueshëm në 
Kosovë është shuma totale e pagueshme për atë furnizim. 

TATIMET E LIDHURA ME PUNËN

Tatimi mbi të ardhurat personale dhe kontributet pensionale duhet të 
paguhen nga punëdhënësi në emër të vetes dhe të të punësuarit. Sistemi i 
normave të tatimit në të ardhurat personale është sistem tatimor progresiv, 
me normë maksimale tatimore prej 10%. Tatimet duhet të mbahen nga 
punëdhënësit në baza mujore, dhe në sasi të caktuara. Aktualisht, Kosova ka 
vendosur vetëm një tatim të detyrueshëm social në formën e kontributeve 
pensionale, të cilat administrohen dhe menaxhohen nga Trusti i Kursimeve 
Pensionale të Kosovës (Trusti). 

Ligji i pensioneve parashikon që si punonjësit ashtu dhe punëdhënësit duhet 
të kontribuojnë në sistemin e pensioneve individuale. Kjo është një skemë 
me kontribute të përcaktuara, me një llogari të mbajtur për çdo individ që 
ka investuar aty. Çdo individ merr një deklaratë vjetore të llogarisë. Të huajt 
nuk janë të detyruar të bëjnë kontribute të tilla pensionale. Punonjësit 
duhet të kontribuojnë 5% të pagave të tyre mujore për pensionet e tyre, çka 
plotësohet më pas nga një tjetër kontribut prej 5% nga punëdhënësi i tyre. Në 
praktikë, punëdhënësit bëjnë ndalesën ndal paguajnë për të dy elementet. 

DOGANAT E KOSOVËS

Doganat janë të rregulluara nga ana e Kodit Doganor dhe të Akcizave dhe 
Udhëzimit Administrativ të Ministrit të Financave për zbatimin e këtij Kodi. 
Tarifat e aplikuara për llojin e mallrave të importuara mund të gjenden në 
Tarifën e Integruar të Kosovës (TARIK). Ajo përbëhet nga një nomenklaturë 
e mallrave dhe është bazuar në Sistemin e Harmonizuar të Organizatës 
Botërore të Doganave (OBD), si dhe në Nomenklaturën e Kombinuar të 
Komunitetit Evropian. Në përgjithësi, zbatohet një normë e sheshtë prej 10% 
për të gjitha mallrat e importuara në Kosovë; mallrat e importuara nga disa 
vende të caktuara janë të liruara nga detyrimet doganore. Vini re se TVSH-ja 
prej 16% zbatohet për të gjitha mallrat e importuara, madje edhe për ato të 
liruara nga detyrimet doganore.

 



9
Investment Opportunities in Kosovo’s Agribusiness 

C O N F E R E N C E  2 0 1 5

AKCIZA

Ligji për akcizat, i ndryshuar në vitin 2008 dhe 2009, ofron një listë të mallrave 
që i nënshtrohen akcizës. Mallrat që i nënshtrohen akcizës janë: kafe, verë, 
cigare dhe produkte të tjera të duhanit, vajra, lëng frutash dhe koncentrate 
të tjera pijesh, makina dhe automjete të tjera motorike. Për mallra të caktuara 
jepen shuma fikse. Ligji i akcizës rregullon normat e tatimit të akcizës për 
mallrat që janë paraqitur në Shtojcën A të këtij ligji. Në vitin 2010, ky ligj dhe 
lista e shtojcës A u ndryshuan me Ligjin Nr. 03/L-220 për plotësim ndryshimin 
e Ligjit Nr. 03/L-112, mbi Normën e Akcizës në Kosovë, ku derivatet e naftës 
dhe hidrokarbure të tjera të gazta të përdorura për proceset e prodhimit janë 
të përjashtuar nga norma e akcizës. 

TATIMI NË PRONË TË PALUAJTSHME

Ligji mbi Tatimin në Pronën e Paluajtshme thekson se në përgjithësi, personi 
përgjegjës për pagimin e tatimit është pronari i pasurive të patundshme. 
Norma vendoset në baza vjetore ndërmjet 0.15% dhe 1% të vlerës së 
tregut të pasurive të patundshme. Ekzistojnë norma të ndryshme për lloje 
të ndryshme të ndryshme të pronës, të tilla si pronë banesore, komerciale 
apo bujqësore. Për prona të papërfunduara, tatimi është 40% e normës 
që zbatohet mbi pronën e përfunduar sipas qëllimit të saj. Tatimi vjetore 
duhet të paguhet në dy pjesë të barabarta, jo më vonë se 30 qershori dhe 
31 dhjetori, respektivisht. Komunat në secilin juridiksion duhet të vlerësojnë 
pasuritë e patundshme dhe të përditësojnë vlerën e tregut të secilës parcele 
të pasurive të patundshme çdo 3 (tre) deri në 5 (pesë) vjet. 

LIGJI I PUNËS NË KOSOVË

Marrëdhëniet e punësimit rregullohen me Ligjin e Punës, i cili synon të 
kodifikojë ligjin e punësimit në Kosovë dhe të fus një rregullore të detajuar 
dhe të përpunuar të të gjitha aspekteve të marrëdhënies kolektive dhe 
individuale të punësimit. 

Ministria  e Punës dhe Mirëqenies Sociale ka krijuar një zyrë të përputhshmërisë, 
Inspektoratin e Punës së Kosovës, për të monitoruar pajtueshmërinë me 
Ligjin e Punës. Kontestet e punës gjykohen nga shtatë (7) gjykatat themelore 
dhe degët e tyre përkatëse. 

Punëdhënësi është i detyruar t’i raportojë punonjësit në Administratën 
Tatimore të Kosovës dhe institucionet e tjera që menaxhojnë dhe 
administrojnë skemat e detyrueshme pensionale dhe skemat e tjera të 
detyrueshme. 

Ligji i Punës përcakton disa standarde të detyrueshme që duhet të ofrohen 
në kontratat e punës duke i dhënë fleksibilitet përmbajtjes së tyre, për aq 
kohë sa ajo nuk bie ndesh me ligjin në fuqi. Ligji lejon kontrata të punës me 
kohëzgjatje deri në dhjetë (10) vjet, si dhe kontrata punësimi me afat të 
pacaktuar. Të gjitha kontratat e punës duhet të jenë me shkrim. 

Ligji i Punës përcakton se periudha maksimale e provës është gjashtë (6) 
muaj. Gjatë kësaj periudhe, punonjësi dhe punëdhënësi mund ta ndërpresin 
kontratën duke njoftuar shtatë ditë paraprakisht.

Ligji i Punës përmban dispozita të hollësishme për orarin e punës, i cili nuk 
duhet t’i kalojë 40 orët në javë dhe 12 orët në ditë pune, respektivisht. Orari i 
punës me kohë të plotë për të punësuarit nën moshën 18 vjeçare nuk duhet 
t’i kalojë 30 orë në javë. Puna jashtë orarit nuk duhet t’i kalojë tetë (8) orë 
në javë. Puna jashtë orarit duhet të paguhet me një normë shtesë prej 20% 
në 50%, ndërsa punonjësi mund të zgjedhë të kompensohet me pushim 
përkatës. 

Koha ndërmjet orës 22:00 dhe 6:00 konsiderohet si ndërrim natë. Punonjësit 
nën moshën 18 vjeç dhe punonjëset shtatzëna nuk duhet të marrin ndërrimet 
e natës. Një prind i vetëm i një fëmije nën 3 (tre) vjeç ose një prind i një fëmije 
me aftësi të kufizuara mund të caktohet në ndërrimin e natës vetëm me 
pëlqimin e vet.

Mosha e pensionimit në Kosovë është 65 vjeç. 

PRONA INTELEKTUALE
Kosova ka themeluar një kornizë gjithëpërfshirëse ligjore për pronësinë 
intelektuale, veçanërisht në lidhje me mbrojtjen e të drejtave të pronësisë 
intelektuale në vijim:  

• Patenta 

• Marka të Regjistruara 

• Dizajni industrial 

• E drejta e autorit dhe të drejtat e lidhura

Për më tepër, legjislacioni i ri mbi piraterinë e produktit ka hyrë në fuqi në 
Kosovë në vitin 2008. Mbrojtja e të drejtave të PI në Kosovë rregullohet 
me Ligjin për Patentim, Ligjin për Markat Tregtare, Ligjin për mbrojtjen e 
varieteteve të bimëve, Ligjin për dizajnin industrial dhe Ligjin për të drejtat 
e autorit.

NUMËR I REDUKTUAR I LICENCAVE DHE LEJEVE

Në vitin 2013, Qeveria e Kosovës bëri përmirësime të rëndësishme në lidhje 
me trajtimin e lejeve ose licencave dhe proceset që lidhen me pajisjen me 
to. Sipas Raportit të Bankës Botërore i të Bërit Biznes të vitit 2014, Kosova i 
ka lehtësuar këto procese duke eliminuar kërkesat e vërtetimit për projektin 
kryesor të ndërtimit, si dhe duke e bërë procesin më të lehtë, përmes 
eliminimit të tarifave për miratimet teknike nga komuna, si dhe duke ulur 
tarifat e lejeve të ndërtimit.

Ligji për Ndërtim, i miratuar nga Kuvendi i Kosovës në qershor 2012, është 
pjesa kryesore e legjislacionit që rregullon lëshimin e lejeve të ndërtimit, 
pajtueshmërinë me kërkesat e lejes, si dhe lëshimin e lejeve të shfrytëzimit 
në territorin e Republikës së Kosovës. Ky ligj përcakton parimet e ndërtimit 
dhe të gjitha detajet e tjera relevante për marrjen e lejeve dhe certifikatave 
të shfrytëzimit në Kosovë, duke përfshirë edhe Kodin e Unifikuar të Ndërtimit 
të Republikës së Kosovës. Bazuar në dispozitat e këtij ligji, komunat e Kosovës 
kanë hartuar plane urbane më të mira dhe më efikase, dhe punojnë që të 
respektohen dhe zbatohen plotësisht.

MARRËVESHJET E TREGTISË SË LIRË DHE TRAKTATET E 
TATIMEVE TË DYFISHTA

Republika e Kosovës është palë nënshkruese e 10 marrëveshjeve të tatimit 
të dyfishtë (Gjermani, Finlandë, Republika Çeke, Belgjikë, Shqipëri, Hungari, 
Maqedoni, Holandë, Turqi dhe Britani e Madhe), disa prej të cilave janë 
nënshkruar nga RSF e Jugosllavisë, para pavarësisë së Kosovës; megjithatë 
secili prej tyre është ratifikuar nga Qeveria e Kosovës pas shpalljes së 
pavarësisë. Kryesisht, TTD-të mbulojnë taksat mbi të ardhurat dhe kapitalin; 
megjithatë taksat specifike ndryshojnë nga vendi në vend, bazuar në sistemet 
e tyre tatimore. Aktualisht, Qeveria e Kosovës po punon në drejtim të rritjes 
së numrit të TTD-ve, me qëllim të lehtësimit të të bërit biznes me/në vende të 
tjera dhe duke e zvogëluar barrën mbi kompanitë. 

Kosova gëzon tregti të lirë brenda Marrëveshjes së Evropës Qendrore për 
Tregti të Lirë (CEFTA) duke u mundësuar prodhuesve të saj hyrjen në tregun 
rajonal të përbërë nga 28 milionë konsumatorë, pa asnjë obligim doganor. 
Përveç kësaj, Kosova përfiton nga tregtia jo-reciproke pa doganë në tregun 
e BE-së në bazë të Preferencave të Regjimit të Tregtisë Autonome të BE-së 
Rezoluta e Këshillit të BE-së (ATP) (2007/2000);tregtia pa doganë me tregun 
e SHBA, lidhjet tregtare me Japoninë dhe Norvegjinëme kufizime sasiore dhe 
cilësore në fuqi vetëm për një numër shumë të kufizuar të mallrave. 

PANORAMA E MBËSHTETJES 
PUBLIKE PËR AGROBIZNESIN 
Bazuar në Strategjinë për Bujqësi, Pylltari dhe Zhvillim Rural, Ministria e 
Bujqësisë, Pylltarisë dhe Zhvillimit Rural (MBPZHR) ofron mbështetje për 
fermerët përmes subvencioneve dhe granteve, përmes pagesave direkte dhe 
programit të zhvillimit rural.  

MBPZHR-ja filloi të mbështesë fermerët me pagesa direkte në vitin 2009. Në 
vitin 2012, pagesat direkte mbuluan: pagesat direkte për lopë qumështore 
(për kokë), delet dhe dhitë (për kokë), pagesa direkte për sipërfaqet (ha) e 
mbjella me grurë, për sipërfaqet (ha) e mbjella me misër, për sipërfaqet (ha) e 
mbjella me grurë, për sipërfaqet (ha) e mbjella me luledielli, për koshere dhe 
derivate të subvencionuara për të korrat e drithërave. 

Kohët e fundit, mbështetja përmes pagesave direkte u zgjerua në më shumë 
sektorë: pagesa direkte për shpezë (për kokë), për vreshtat ekzistuese dhe 
për materialet e fidanëve.

Skema e mbështetjes me pagesa direkte jepet bazuar në kriteret e 
mëposhtme:      

Subvencionet për delet dhe dhitë: një minimum prej 30 dele apo dhi 20 për 
fermë - 10 €/kokë 

Subvencionet për lopë qumështore: një minimum prej 5 lopë apo buallica 
20 për fermë - 50 €/kokë 

Subvencionet për pula: fermat me 2400-10000 pula - 0.50 €/kokë, fermat 
me 10000-20000 pula - 0.40 €/kokë, fermat me mbi 20000 pula - 0.30 €/
kokë 

Subvencionet për bletari - 10 €/koshere 

Prodhimi i grurit: sipërfaqja minimale e pranuar është 2 ha/fermer - 125 €/ha 

Prodhimi i misrit: sipërfaqja minimale e pranuar është 1 ha/fermer - 100 €/ha 

Prodhimi i grurit: sipërfaqja me grurë e certifikuara nga inspektorët e 
MBPZHR - 200 €/ha 

Prodhimi i lulediellit dhe bimëve eterovajore: pagesa për sipërfaqe me 
luledielli ose bimë eterovajore - 100 €/ha 

Pagesat direkte për vreshta: fermerët që zotërojnë një sipërfaqe prej 0.10-
100 ha, 500 €/ha; fermerët zotërojnë mbi 100 ha 500 €/ha 

Prodhimi i materialit fidanor: Pagesa për fidanë - 0.20 €/copë 

Në vitin 2013, mbështetja për sektorin e bujqësisë përmes pagesave 
direkte arriti në 12.1 milionë euro.

•  

•

•

•

•

•

•

•

•

•

MBËSHTETJA PËR SHPENZIMET 
BUJQËSORE
PAGESAT DIREKTE PËR FIDANË 

Materiali fidanor subvencionohet nga një pagesë në vlerë 0.20 €/copë.  
Fermerët që aplikojnë duhet të plotësojnë kriteret e mëposhtme:    

• të jenë qytetarë të Republikës së Kosovës 

• të kenë së paku 0.50 ha tokë bujqësore (në pronësi ose me qira)

• të kenë kontratë qiraje të vlefshme për të paktën dy (2) vjet 

AGRO-KREDITË DHE FONDI I GARANCISË    

Bujqësia në Kosovë ballafaqohet me shumë vështirësi në periudhën e 
pasluftës. U deshën vite të shërohej, por edhe sot bujqësia është ende në 
tranzicion. Sektori bujqësor - pavarësisht se është favorizuar dhe madje 
konsiderohet si një prioritet për ekonominë - është mjaft i ulët në krahasim 
me kërkesat e larta dhe trendet ekzistuese në vendet e BE-së.  

Normat e interesit për kreditë në sektorin e bujqësisë janë mjaft të larta 
në krahasim me kreditë në sektorët e tjerë dhe në vende të tjera të rajonit, 
ku paguhet ende penaliteti prej 3% i rrezikut nga periudha e pas konfliktit. 
Kreditimi vazhdon të ketë një kosto të lartë, për shkak se bankat dhe 
institucionet mikrofinanciare (IMF), shpesh i konsiderojnë agro-kreditë si 
kredi me probleme. 

Bujqësia është një nga sektorët më të rëndësishëm të ekonomisë, andaj 
ka nevojë të madhe për agro-kredi për të financuar investime, të tilla si 
blerja e pajisjeve dhe makinerive bujqësore të teknologjisë së fundit, blerja 
e inventarit, zgjerimi i fermave, parcelave të tokës , blerja e bagëtive të 
mbarështimit, inputet bujqësore, ushqimi i kafshëve, rregullimi i fermave, 
plehrat artificiale për rritjen e rendimenteve të tokës, të cilat që të gjitha 
mbështesin rritjen e produktivitetit dhe përgatitjet që nga sezoni bujqësor të 
ndërtohet agro-ekonomia.  

Bankat që ofrojnë kredi për sektorët bujqësorë dhe blegtoralë në Kosovë janë: 
Banka për Biznes, Banka Ekonomike, Raiffeisen Bank, Procredit Bank, TEB, 
NLB Prishtina, dhe Banka Kombëtare Tregtare (Shqipëri), ndërsa institucionet 
mikrofinanciare janë: Qelim Kosovë; Timi Invest, Start, Perspektiva 4, 
Mështekna, Kosovo Rural Credit, KosInvest Word Vision, KGMAMF, KEP Trust, 
Finca, Agjencia Financuese i Kosovës. 

Udhëheqësit në numrin e agro-kredive të disbursuara janë ProCredit Bank 
(PCB) dhe Raiffeisen Bank (RBKO) të pasuar nga IMF-të: Krediti Rural i 
Kosovës (KRK) dhe Agjencia Financuese e Kosovës (AFK). Sipas të dhënave në 
tabelë, numri më i madh i kredive është dhënë në vitin 2008, ndërsa në vitin 
2013 është disbursuar një numër më i vogël. Numri i kredive të disbursuara 
mes viteve 2006 dhe 2013 është rreth 191.635, me një vlerë totale prej 444.6 
milionë euro. Kështu, në 8 vjet, janë disbursuar çdo muaj rreth 2000 kredi, me 
vlerë mesatare prej 4.6 milion euro.

Kosovo Investment and Enterprise Support Agency
http://www.invest-ks.org
Muharrem Fejza str. n.n.
Lagja Spitalit,
10000 Prishtinë,
Republic of Kosovo
Tel:   +381 (0) 38 200 36585
Fax: +381 (0) 38 212 807
E-Mail: info@invest-ks.org

Ministria e bujqësisë pylltarisë dhe zhvillimit rural
http://www.mbpzhr-ks.net
Adresa: Rr. Nëna Terezë, 10000 Prishtinë, 
Republika e Kosovës 
Tel: 038 211 821

Agjencia e Ushqimit dhe Veterinarisë
Zona Industriale, Fushe Kosovë
10000 Prishtinë, Kosovë
http://www.auv-ks.net/
Telefon: 038 551918
Fax: 038 551962
Email: infoauv@rks-gov.net

Administrata Tatimore e Kosoves
Divizioni per edukim dhe sherbim te tatimpaguesve
http://www.atk-ks.org
Rruga: Fehmi Agani nr. 41 Prishtinë
Tel: 038 200 250 17
Email: info@atk-ks.org

USAID/Agriculture Growth and Rural Opportunities (AGRO) Program
www.agro-kos.com
Str. Radovan Zogovic nr.1
Peyton, 10 000 Pristina
+381 (0)38 223-696 
iif@agro-kos.com 

RECURA FINANCIALS
www.recura.biz
Anton Çetta 5a, 10000 Prishtina, Kosovo
Tel: +381 (0)38 777 800
Fax: +381 (0)38 22 14 14
Email: info@recura.biz



B R O S H U R A  I N F O R M A T I V E  P Ë R  M J E D I S I N  E  T Ë  B Ë R I T  B I Z N E S16


